
РЕШЕНИЕ 
  

КАРАР 

26 декабрь, 2024 ел                        № 483 
 

 Экологик экспертиза узарга тиешле планлаштырылган хуҗалык 

һәм башка эшчәнлек турында җәмәгать фикер алышуларын оештыру һәм 

уздыру тәртибен раслау хакында 

 

«Экологик экспертиза турында» 1995 елның 23 ноябрендәге 174-ФЗ 

номерлы Федераль закон, «Россия Федерациясендә җирле үзидарә оештыруның 

гомуми принциплары турында» 2003 елның 6 октябрендәге 131-ФЗ номерлы 

Федераль закон, Россия Федерациясе Табигать ресурслары һәм экология 

министрлыгының «Әйләнә-тирә мохиткә йогынтыны бәяләү материалларына 

таләпләрне раслау турында» 2020 елның 1 декабрендәге 999 номерлы боерыгы, 

«Татарстан Республикасы Биектау муниципаль районы» муниципаль берәмлеге 

Уставы нигезендә, Татарстан Республикасы Бипектау муниципаль районы 

Советы 

КАРАР ИТТЕ: 

1. Экологик экспертиза узарга тиешле планлаштырылган хуҗалык һәм 

башка эшчәнлек турында җәмәгать фикер алышуларын оештыру һәм уздыру 

тәртибен кушымта нигезендә расларга.  

2. Татарстан Республикасы Биектау муниципаль районы Советының 

«Татарстан Республикасы Биектау муниципаль районы территориясендә 

ниятләнгән хуҗалык эшчәнлеге һәм башка эшчәнлекнең әйләнә-тирә мохиткә 

йогынтысын бәяләү буенча иҗтимагый фикер алышуларны оештыру һәм уздыру 

тәртибе турындагы нигезләмәне раслау хакында» 2019 елның 17 апрелендәге 283 

номерлы карары (Советның 07.08.2019 № 312 карары редакциясендә) үз көчен 

югалткан дип танырга. 

3. Әлеге карарны Интернет мәгълүмат-телекоммуникация челтәрендә 

Татарстан Республикасы Биектау муниципаль районының рәсми сайтында: 

http://vysokaya-gora.tatarstan.ru веб-адрес буенча һәм Интернет мәгълүмат-

телекоммуникация челтәрендә Татарстан Республикасы хокукый 

мәгълүматының рәсми порталында: http://pravo.tatarstan.ru веб-адрес буенча 

mailto:biektau@tatar.ru


бастырып чыгарырга. 

4. Әлеге карарның үтәлешен контрольдә тотуны Татарстан Республикасы 

Биектау муниципаль районы Башкарма комитеты җитәкчесе Р.Ф. Хәкимуллинга 

йөкләргә.  

 

 

Совет рәисе,  

муниципаль район Башлыгы                               Р.Ф. Хисамөтдинов 

 
 

 

 

 

 



 

 Татарстан Республикасы Биектау 

муниципаль районы Советының 

2024 елның 26 декабрендәге 483 

номерлы карарына кушымта     

      

      

 

Экологик экспертиза узарга тиешле билгеләнгән хуҗалык һәм башка эшчәнлек 

турында җәмәгать фикер алышуларын оештыру һәм уздыру тәртибе 

 

1 бүлек. Гомуми нигезләмәләр 

  

1. Әлеге тәртип «Россия Федерациясендә җирле үзидарә оештыруның 

гомуми принциплары турында» 2003 елның 6 октябрендәге 131-ФЗ номерлы 

Федераль закон, Россия Федерациясе Табигать ресурслары һәм экология 

министрлыгының «Әйләнә-тирә мохиткә йогынтыны бәяләү материалларына 

таләпләрне раслау турында» 2020 елның 1 декабрендәге 999 номерлы боерыгы 

(алга таба – таләпләр), «Татарстан Республикасы Биектау муниципаль районы» 

муниципаль берәмлеге Уставы нигезендә эшләнде һәм экологик экспертиза 

узарга тиешле билгеләнгән хуҗалык һәм башка эшчәнлек турында җәмәгать 

фикер алышуларын оештыру һәм уздыру тәртибен билгели.  

2. Билгеләнгән хуҗалык һәм башка эшчәнлек турында җәмәгать фикер 

алышулары һәркемнең уңайлы әйләнә-тирә мохиткә һәм аның торышы турында 

дөрес мәгълүматка конституцион хокукларын гамәлгә ашыру, шулай ук 

гражданнарның уңай әйләнә-тирә мохиткә хокукларына кагылышлы карарларны 

законнар нигезендә кабул итүдә катнашуы максатларында үткәрелә.   

3. Җәмәгать фикер алышуларын үткәрү формасы, заказчы (башкаручы) 

белән килештереп, Башкарма комитет тарафыннан билгеләнә:  

1) әгәр күрсәтелгән объектлар әйләнә-тирә мохиткә алар нигезендә тискәре 

йогынты ясый торган объектларны I - III категория объектларына кертү 

критерийларына туры килмәсә, шулай ук мондый эшчәнлек «Экологик 

экспертиза турында» 1995 елның 23 ноябрендәге 174-ФЗ номерлы Федераль 

закон (алга таба - 174-ФЗ номерлы Федераль закон) нигезендә дәүләт экология 

экспертизасы узарга тиеш булмаган очракта, техник бирем проекты, экология 

экспертизасы объекты буенча, дәүләт экология экспертизасының тискәре 

бәяләмәсе нигезендә эшкәртелгән яисә таләпләрнең 2 бүлекнең 3 пункты 

нигезендә проект документациясенә һәм (яисә) инженер эзләнүләренең 

нәтиҗәләренә экспертиза буенча эшләп бетерелгән әйләнә-тирә мохиткә 

йогынтыны бәяләүнең башлангыч материалларын да, шулай ук әйләнә-тирә 

мохиткә тискәре йогынты ясый торган объектларда планлаштырыла торган 



(билгеләнгән) хуҗалык һәм башка эшчәнлеккә карата йогынтыны бәяләүнең 

башлангыч материалларын да кертеп, җәмәгать фикер алышуы уздырылган 

очракта, гади мәгълүмат бирү (җәмәгатьчелеккә җәмәгать фикер алышуы 

объектының урнашу урынын күрсәтеп хәбәр итү һәм хәбәрнамә нигезендә адрес 

(адреслар), шул исәптән электрон почта буенча искәрмәләр, шәрехләр һәм 

тәкъдимнәр җыю белән хәбәр итү);  

2) сораштыру (җәмәгатьчелеккә җәмәгать фикер алышулары объектын 

таныштыру урыны, искәрмәләр җыю тәртибе, җәмәгатьчелекнең сораштыру 

кәгазьләре формасында шәрехләре һәм тәкъдимнәре белән хәбәр итү);  

3) җәмәгать тыңлаулары (җәмәгатьчелеккә җәмәгать тыңлаулары 

объектын таныштыру өчен урнаштыру урыны, җәмәгать тыңлаулары уздыру 

датасы, вакыты һәм урыны күрсәтелеп, теркәү кәгазьләрен һәм җәмәгать 

тыңлаулары беркетмәләрен рәсмиләштереп);  

4) җәмәгатьчелеккә мәгълүмат җиткерүне, аны җәмәгать фикер 

алышулары объекты белән таныштыруны һәм җәмәгать фикер алышулары 

объекты буенча искәрмәләр, комментарийлар һәм тәкъдимнәр алуны, фикер 

алышу өчен материаллар урнаштыру урынын күрсәтеп һәм киңәшләр, шәрехләр 

һәм тәкъдимнәр җыю белән тәэмин итә торган җәмәгать фикер алышуларының 

башка формасы (конференция, түгәрәк өстәл, анкеталар үткәрү, җәмәгатьчелек 

белән консультацияләр, шулай ук әлеге пунктта күрсәтелгән формаларны 

берләштерү).  

 

2. Җәмәгать фикер алышулары инициаторлары  

 

1. Җәмәгать фикер алышуларының инициаторы булып дәүләт экологик 

экспертиза объекты проектының заказчысы тора.  

Шул ук вакытта заказчы - планлаштырыла торган (билгеләнгән) хуҗалык 

һәм башка эшчәнлек буенча, шул исәптән 174-ФЗ Федераль законда билгеләнгән 

очракларда документация әзерләү өчен җавап бирүче, планлаштырыла торган 

(билгеләнгән) хуҗалык һәм башка эшчәнлек буенча экологик экспертизага 

документлар тапшыручы юридик яисә физик зат.  

Әйләнә-тирә мохиткә йогынтыны бәяләү эшләрен башкаручы булып 

заказчы, шулай ук планлаштырылган (билгеләнгән) хуҗалык һәм башка 

эшчәнлекнең әйләнә-тирә мохиткә йогынтысын бәяләү эшләрен уздыру хокукын 

заказчы аңа биргән физик яисә юридик зат торырга мөмкин.  

2. Җәмәгать фикер алышулары инициаторлары:  

1) җәмәгать фикер алышулары уздыруны оештыру-техник һәм мәгълүмати 

яктан озатуны тәэмин итәләр;  

2) дәүләт экологик экспертиза объекты проектларын, шул исәптән әйләнә-



тирә мохиткә йогынтыны бәяләү материалларының беренчел вариантын, әлеге 

Тәртипнең 3 бүлегенең 3 пунктында билгеләнгән мәгълүмат басылып чыккан 

көннән алып 30 календарь көн эчендә, әмма иҗтимагый фикер алышулар 

тәмамланырга ике атнадан да соңга калмыйча, җәмәгатьчелеккә танышу һәм 

кисәтүләр тапшыруны тәэмин итәләр.  

3. Җәмәгать фикер алышуларын билгеләү турында карар кабул итү өчен 

инициатор тарафыннан әйләнә-тирә мохиткә йогынтыны бәяләүнең беренчел 

материаллары (яисә әйләнә-тирә мохиткә йогынтыны бәяләүнең беренчел 

материалларын да кертеп, экология экспертизасы объекты) (алга таба - җәмәгать 

фикер алышулары объекты) буенча җәфикер алышулар үткәрү турында 

хәбәрнамә әзерләнә һәм Башкарма комитетка җибәрелә, анда күрсәтелә:  

1) әйләнә-тирә мохиткә йогынтыны бәяләү буенча эшләрнең заказчысы 

һәм башкаручысы (исеме - юридик затлар өчен; фамилиясе, исеме һәм атасының 

исеме (булган очракта) – индивидуаль эшкуарлар өчен; төп дәүләт теркәү 

номеры (ОГРН) яки индивидуаль эшкуарның төп дәүләт теркәү номеры 

(ОГРНИП); юридик затлар һәм индивидуаль эшкуарлар өчен салым түләүченең 

индивидуаль номеры (ИНН); юридик һәм (яисә) факттагы адрес - юридик затлар 

өчен; яшәү урыны адресы - индивидуаль эшкуарлар өчен; контакт мәгълүматы 

(телефон, электрон почта адресы (булган очракта), факс (булган очракта);  

2) җәмәгать фикер алышуларын оештыру өчен җаваплы Башкарма 

комитетның исеме, юридик һәм (яисә) факттагы адресы, контактлар мәгълүматы 

(телефон һәм электрон почта адресы (булган очракта), факсы (булган очракта);  

3) планлаштырыла торган (билгеләнгән) хуҗалык һәм башка эшчәнлек 

исеме;  

4) планлаштырыла торган (билгеләнгән) хуҗалык һәм башка эшчәнлекнең 

максаты;  

5) планлаштырыла торган (билгеләнгән) хуҗалык һәм башка эшчәнлекне 

гамәлгә ашыруның алдан билгеләнгән урыны;  

6) әйләнә-тирә мохиткә йогынтыны бәяләүне үткәрүнең планлаштырыла 

торган сроклары;  

7) җәмәгать фикер алышуы объектының аннан файдалану мөмкинлегенең 

урыны һәм сроклары;  

8) җәмәгать фикер алышуларын үткәрүнең күздә тотылган формасы һәм 

вакыты, шул исәптән искәрмәләр һәм тәкъдимнәр тапшыру формасы (җәмәгать 

тыңлаулары рәвешендә җәмәгать фикер алышулары уздырылган очракта 

җәмәгать тыңлауларын үткәрү датасы, вакыты, урыны күрсәтелә; җәмәгать 

фикер алышулары сораштыру формасында уздырылган очракта, сораштыру 

үткәрү сроклары, шулай ук сораштыру кәгазьләрен, анкеталарны урнаштыру һәм 

җыю урыны күрсәтелә (әгәр ул җәмәгать фикер алышулары объектын 



урнаштыру урыныннан аерылса һәм җәмәгать фикер алышулары сораштыру яки 

анкета үткәрү рәвешендә үткәрелсә), шул исәптән электрон рәвештә);  

9) заказчы (башкаручы) һәм Башкарма комитет ягыннан җаваплы 

затларның контакт мәгълүматлары (телефон һәм электрон почта адресы (булган 

очракта);  

10) заказчы (башкаручы) теләге буенча башка мәгълүмат.  

 

3 бүлек. Җәмәгать фикер алышулары уздыру турында карар 

  

1. Җәмәгать фикер алышулары уздыру турында карар Башкарма комитет 

карары белән кабул ителә.  

2. Җәмәгать фикер алышулары уздыру турында Башкарма комитет карары 

үз эченә алырга тиеш:  

1) җәмәгать фикер алышулары темасын;  

2) җәмәгать фикер алышуларын үткәрү датасын, вакытын, урынын һәм 

рәвешен;  

3) планлаштырыла торган эшчәнлекнең исемен, максатын һәм урнашу 

урынын;  

4) инициаторның (заказчының яисә аның вәкиленең) исемен һәм адресын; 

5) җәмәгать фикер алышуларын оештыру өчен җаваплы органны;  

6) искәрмәләрне һәм тәкъдимнәрне кабул итү тәртибен һәм вакытларын;  

7) планлаштырылган хуҗалык һәм башка эшчәнлек материаллары белән 

танышу, сораштыру кәгазьләрен, анкета кәгазьләрен урнаштыру һәм җыю 

вакытын һәм урынын (әгәр җәмәгать фикер алышулары сораштыру яисә анкета 

рәвешендә уздырылса), шул исәптән электрон рәвештә.  

3. Җәмәгать фикер алышулары уздыру турында Башкарма комитет карары 

Биектау муниципаль районының «Интернет» мәгълүмат-телекоммуникация 

челтәрендәге рәсми сайтында җәмәгать фикер алышулары уздыру турында 

хәбәрнамә бирелгән көннән алып 14 көннән дә соңга калмыйча урнаштырыла. 

4. Җәмәгать фикер алышуларын уздыруның дәвамлылык чоры җәмәгать 

фикер алышулары объектыннан (җәмәгать фикер алышулары объектын 

урнаштыру) җәмәгатьчелекнең файдалана алуын тәэмин иткән көннән алып, 

хәбәрнамәдә күрсәтелгән адрес(-лар) буенча:  

1) Техник бирем проекты буенча (заказчы аның буенча җәмәгать фикер 

алышуы үткәрү турында карар кабул иткән очракта) яисә әйләнә - тирә мохиткә 

тискәре йогынты ясый торган объектларда планлаштырыла торган (билгеләнгән) 

хуҗалык һәм башка эшчәнлеккә карата әйләнә-тирә мохиткә йогынтыны 

бәяләүнең беренчел материаллары буенча, әгәр күрсәтелгән объектлар әйләнә-

тирә мохиткә тискәре йогынты ясый торган объектларны I-III категория 



объектларына кертү критерийларына туры килмәсә, шулай ук мондый эшчәнлек 

174-ФЗ Федераль закон нигезендә дәүләт экология экспертизасы узарга тиеш 

булмаса - 10 календарь көн;  

2) әйләнә - тирә мохиткә йогынтыны бәяләүнең беренчел материаллары 

буенча (яисә, әйләнә-тирә мохиткә йогынтыны бәяләү беренчел материалларын 

да кертеп, экология экспертизасы объекты буенча) - 30 календарь көн (җәмәгать 

тыңлаулары уздыру көннәрен исәпкә алмыйча).  

5. Җәмгать фикер алышуларын экология экспертизасы узарга тиешле 

планлаштырыла торган хуҗалык һәм башка эшчәнлек турында иҗтимагый 

фикер алышуларны уздыру комиссиясе (алга таба - комиссия) оештыра һәм 

үткәрә.  

Комиссия составы Башкарма комитет карары белән раслана.  

6. Комиссия компетенциясенә түбәндәгеләр керә:  

1) җәмәгать фикер алышуларын әзерләү һәм уздыру эшенең планын төзү;  

2) җәмәгать фикер алышулары инициаторлары тарафыннан тапшырылган 

материалларга анализ үткәрү;  

3) җәмәгать фикер алышуларына чыгарыла торган конкрет мәсьәләләр 

исемлеген билгеләү;  

4) җәмәгать фикер алышуларында экспертлар сыйфатында катнашырга 

чакырыла торган вазыйфаи затларның, белгечләрнең, оешмаларның һәм 

җәмәгатьчелекнең башка вәкилләренең исемлеген билгеләү һәм фикер алышуга 

чыгарыла торган мәсьәләләр буенча үз тәкъдимнәрен бирүләрен сорап аларга 

рәсми мөрәҗәгатьләр җибәрү;  

5) җәмәгать фикер алышуларын оештыру һәм уздыру;  

6) җәмәгать фикер алышулары нәтиҗәләре буенча искәрмәләрне карау һәм 

кергән тәкъдимнәрне гомумиләштерү;  

7) җәмәгать фикер алышулары нәтиҗәләре буенча бәяләмә чыгару;  

8) җәмәгать фикер алышулары беркетмәсен әзерләү.  

7. Комиссия җәмәгать фикер алышулары инициаторы җәмәгать фикер 

алышулары уздыру турында хәбәрнамә биргән көннән алып ундүрт көн эчендә 

тапшырылган документларны карый һәм җәмәгать фикер алышуларын билгеләү 

турында Башкарма комитет карары проектын әзерли.  

8. Җәмәгать фикер алышулары уздыру йомгаклары буенча комиссия 

тарафыннан җәмәгать фикер алышуларын уздыру тәмамланганнан соң 5 эш көне 

эчендә беркетмә төзелә һәм Башкарма комитет һәм Заказчы (башкаручы) 

вәкилләре тарафыннан имзалана.  

9. Җәмәгать фикер алышулары уздыру беркетмәсе планлаштырыла торган 

хуҗалык һәм башка эшчәнлекнең әйләнә-тирә мохиткә йогынтысын бәяләү 

материалларының соңгы вариантына кушымталарның берсе буларак керә.   



10. Башкарма комитет комиссия рәисе тарафыннан җәмәгать фикер 

алышулары беркетмәсе расланганнан соң өч көн эчендә җәмәгать тыңлаулары 

беркетмәсен җәмәгать тыңлаулары үткәрү инициаторына җибәрә.  

 

4 бүлек. Җәмәгать фикер алышулары объекты буенча тәкъдимнәр һәм 

искәрмәләр кабул итү 

 

1. Җәмәгать фикер алышулары объектын һәм аңа мәгълүмати 

материалларны урнаштыру чорында физик һәм юридик затлар, җәмәгать 

оешмалары җәмәгать фикер алышуларын билгеләү турындагы карарда 

күрсәтелгән электрон почта адресы ярдәмендә карала торган җәмәгать фикер 

алышулары объекты буенча комиссия адресына тәкъдимнәр һәм искәрмәләр 

кертергә хокуклы.  

Искәрмәләр һәм тәкъдимнәр кертү җәмәгать фикер алышуларын билгеләү 

турында мәгълүмат басылып чыккан көннән башлана һәм җәмәгать фикер 

алышуларын үткәрү срогы тәмамланган көнгә кадәр ике эш көненнән дә соңга 

калмыйча тәмамлана.  

2. Әлеге Тәртипнең 4 бүлегенең 1 пункты нигезендә кертелгән тәкъдимнәр 

һәм искәрмәләр җәмәгать фикер алышулары предметына туры килергә тиеш. 

Әгәр кергән тәкъдим һәм искәрмә җәмәгать фикер алышулары предметына туры 

килмәсә, комиссия мондый тәкъдимне яисә искәрмәне җәмәгать фикер 

алышулары беркетмәсенә кертми.  

3. Әлеге Тәртипнең 4 бүлегенең 1 пункты нигезендә кертелгән тәкъдимнәр 

һәм искәрмәләр җәмәгать фикер алышуларында катнашучының дөрес булмаган 

белешмәләр тапшыру факты ачыкланган очракта каралмый. Аноним искәрмәләр 

һәм (яисә) тәкъдимнәр, цензурасыз яисә түбәнсетүле әйтелмәләрне үз эченә 

алган искәрмәләр һәм (яисә) тәкъдимнәр, җәмәгать фикер алышулар чоры 

тәмамланганнан соң кергән һәм (яисә) тәкъдимнәр каралырга һәм исәпкә 

алынырга тиеш түгел.  

4. Әлеге Тәртипнең 4 бүлегенең 1 пункты нигезендә кертелгән тәкъдимнәр 

һәм искәрмәләр, әлеге Тәртипнең 4 бүлегенең 3 пунктында каралган очрактан 

тыш, теркәлергә, шулай ук комиссия тарафыннан мәҗбүри каралырга тиеш.  

5. Җәмәгать фикер алышуларында катнашучылар идентификацияләү 

максатларында үзләре турында белешмәләр (мондый белешмәләрне раслый 

торган документлар кушып) тапшыралар:  

1) фамилиясе, исеме, атасының исеме (булган очракта), туу датасы, яшәү 

(теркәлү) урыны адресы - физик затлар өчен;  

2) исеме, төп дәүләт теркәү номеры, урнашу урыны һәм адресы - юридик 

затлар өчен.  



6. Җәмәгать фикер алышуларында катнашучыларның шәхси 

мәгълүматларын эшкәртү "Шәхси мәгълүматлар турында" 2006 елның 27 

июлендәге 152-ФЗ номерлы Федераль законда билгеләнгән таләпләрне исәпкә 

алып гамәлгә ашырыла.  

7. Кертелгән тәкъдимнәр комиссия әгъзалары тарафыннан Россия 

Федерациясе һәм Татарстан Республикасы законнарына, башка муниципаль 

хокукый актларга туры килү-килмәве мәсьәләсендә өйрәнелә.  

 

5 бүлек. Җәмәгать тыңлаулары рәвешендә җәмәгать фикер алышулары 

уздыру 

 

1. Җәмәгать тыңлаулары (алга таба - җәмәгать тыңлаулары) рәвешендә 

үткәрелә торган җәмәгать фикер алышуларында катнашучы булып, 18 яшькә 

җиткән физик затлар һәм юридик затлар, шулай ук әлеге Тәртипнең 4 бүлегенең 

1 пункты нигезендә җәмәгать фикер алышуларында катнашучылар буларак 

теркәлгән иҗтимагый берләшмәләр тора, шул исәптән:  

1) инициатор, заказчы, инвестор, проект документациясен, әйләнә-тирә 

мохиткә йогынты ясый ала торган планлаштырыла торган эшчәнлекне нигезләү 

материалларын һәм дәүләт экология экспертизасы узарга тиешле башка 

документацияне эшләүче;  

2) дәүләт хакимияте органнары һәм җирле үзидарә органнары;  

3) планлаштырылган хуҗалык һәм башка эшчәнлекнең экологик, социаль 

һәм икътисадый нәтиҗәләренә кызыксыну белдергән җәмәгатьчелек: Биектау 

муниципаль районы муниципаль берәмлеге территориясендә яшәү урыны яисә 

тору урыны буенча, шулай ук Биектау муниципаль районы муниципаль 

берәмлеге белән чиктәш территорияләрдә теркәлгән, җәмәгать тыңлауларын 

уздыру көненә хокукка сәләтле булган Россия Федерациясе гражданнары.  

2. Җәмәгать тыңлаулары башланыр алдыннан җәмәгать тыңлауларында 

катнашучылар теркәлергә тиеш. Җәмәгать тыңлауларында катнашучыларны 

комиссия терки. Җәмәгать тыңлауларында катнашучыларны теркәү җәмәгать 

тыңлаулары башланырга бер сәгать кала башлана.  

3. Җәмәгать тыңлауларында катнашучылар теркәлгәндә, физик затлар 

Биектау муниципаль районы муниципаль берәмлеге территориясендә яшәү 

урыны буенча теркәлү белән шәхесне таныклаучы документ күрсәтәләр. Юридик 

затлар вәкилләре теркәлгәндә юридик затны дәүләт теркәвенә алу турында 

таныклык, вәкил вәкаләтләрен раслаучы документлар, аларның шәхесен 

таныклаучы документларын күрсәтәләр.  

4. Теркәлмәгән затлар җәмәгать тыңлауларына кертелми.  

5. Комиссия рәисе җәмәгать тыңлауларын ача, җәмәгать тыңлаулары 



темасын, җәмәгать тыңлауларына чыгарыла торган мәсьәләләр исемлеген, 

җәмәгать тыңлауларында чыгышлар тәртибе һәм эзлеклелеге буенча комиссия 

тәкъдимнәрен игълан итә, җәмәгать тыңлаулары докладчысын игълан итә, 

җәмәгать тыңлаулары секретарен тәкъдим итә.  

6. Җәмәгать тыңлаулары секретаре җәмәгать тыңлаулары протоколын 

алып бара. Җәмәгать тыңлаулары беркетмәсен комиссия секретаре һәм рәисе 

имзалый.  

7. Комиссия рәисе чиратлылык тәртибендә төп докладчыга, чыгыш ясау 

хокукына ия җәмәгать тыңлауларында катнашучыларга һәм чакырылган 

затларга чыгыш ясау өчен сүз бирә.  

8. Һәр чыгыштан соң җәмәгать тыңлауларында катнашучыларның 

һәркайсы докладчыга сорау бирергә хокуклы.  

9. Чыгыш ясарга теләүчеләр санына карап, комиссия рәисе чыгыш ясаучы 

җәмәгать тыңлауларында катнашучыларның теләсә кайсысының чыгыш ясау 

вакытын чикләргә хокуклы. Комиссия рәисе җәмәгать тыңлауларында тәнәфес 

игълан итәргә хокуклы.  

10. Фикер алышуларны оештыру өчен чыгышлардан соң комиссия рәисе 

фикер алышу үткәрелә торган мәсьәләне игълан итә һәм җәмәгать 

тыңлауларында чыгыш ясау хокукына ия булган башка катнашучыларга үз 

тәкъдимнәрен дәлилләү өчен сүз бирә. Чакырылган затларның барысы да 

комиссия рәисе рөхсәте белән генә чыгыш ясый.  

11. Чыгыш ясау хокукына ия җәмәгать тыңлауларында катнашучының 

чыгышы тәмамлангач йә чыгыш ясау өчен бирелгән вакыт узгач, комиссия рәисе 

җәмәгать тыңлауларында катнашучыларга чыгыш ясаучының позициясе һәм 

(яисә) аргументлары буенча төгәлләштерүче сораулар бирергә һәм сорауларга 

җавап бирү өчен өстәмә вакыт бирергә мөмкинлек бирә. Сорауларга җавап бирү 

вакыты җәмәгать тыңлауларында катнашучының төп чыгышыннан артыграк 

була алмый.  

12. Сораулар язма рәвештә дә, телдән дә бирелергә мөмкин. Язма рәвештә 

бирелгән сораулар телдән бирелгән сорауларга җавап биргәннән соң комиссия 

рәисенә тапшырыла һәм игълан ителә.  

13. Җәмәгать тыңлауларында катнашучылар аларны җәмәгать тыңлаулары 

беркетмәсенә кертү өчен комиссиягә үз тәкъдимнәрен һәм искәрмәләрен 

тапшырырга хокуклы.  

14. Җәмәгать тыңлауларында чыгыш ясау хокукына ия катнашучы үз 

тәкъдимнәрен кире алырга һәм (яисә) җәмәгать тыңлауларында 

катнашучыларның башка тәкъдимнәренә кушылырга хокуклы. Җәмәгать 

тыңлауларында катнашучыларның карала торган мәсьәлә буенча үз 

позицияләрен үзгәртү турындагы карарлары җәмәгать тыңлаулары 



беркетмәсендә чагылдырыла.  

15. Җәмәгать тыңлауларының һәр мәсьәләсе буенча катнашучылар 

чыгышлары тәмамланганнан соң, җәмәгать тыңлауларын уздыру комиссиясе 

рәисе аларга үткәрелгән фикер алышу йомгаклары буенча үз позицияләрен 

үзгәртү мөмкинлеге турындагы сорау белән мөрәҗәгать итә.  

16. Җәмәгать тыңлаулары темасының барлык мәсьәләләре буенча фикер 

алышулар тәмамланганнан соң, комиссия рәисе, җәмәгать тыңлаулары 

темасының барлык мәсьәләләре каралганнан соң, йомгаклау документында 

калган тәкъдимнәрне төгәлләштерү өчен, секретарьга сүз бирә.  

17. Алынган барлык искәрмәләр, тәкъдимнәр һәм комментарийлар әлеге 

Тәртипнең 4 бүлегенең 1 пункты нигезендә теркәлә.  

18. Җәмәгать тыңлаулары җәмәгать тыңлауларында катнашучыларның 

барысы да фикер алышына торган проектның асылы буенча үз фикерләрен 

әйткәннән соң төгәлләнгән дип санала.  

19. Җәмәгать тыңлаулары рәвешендә җәмәгать фикер алышулары уздыру 

йомгаклары буенча әлеге Тәртипнең 3 бүлегенең 8 пункты нигезендә беркетмә 

төзелә.  

20. Җәмәгать тыңлаулары рәвешендәге җәмәгать фикер алышулары 

беркетмәсе түбәндәге мәгълүматны үз эченә ала:  

1) җәмәгать фикер алышулары объекты;  

2) җәмәгать тыңлауларын үткәрү датасы, урыны һәм вакыты турында 

җәмәгатьчелеккә мәгълүмат бирү ысулы;  

3) җәмәгать фикер алышуы объекты буенча материаллардан 

җәмәгатьчелеккә файдалану урыны (шул исәптән заказчы карары буенча 

«Интернет» челтәрендә) һәм аларның файдалана алу вакыты, ләкин җәмәгать 

тыңлаулары уздырылган көнгә кадәр кимендә 20 календарь көн кала һәм 

җәмәгать тыңлаулары уздырылган көннән соң 10 календарь көн;  

4) җәмәгать тыңлауларын үткәрү датасы, вакыты һәм урыны;  

5) җәмәгать тыңлауларында катнашучыларның гомуми саны;  

6) җәмәгатьчелек белән заказчы (башкаручы) арасында каршылыклар 

предметы (ул булган очракта);  

7) җәмәгатьчелек фикерен исәпкә алуны детальләштерә торган башка 

мәгълүмат.  

 

6 бүлек. Гади мәгълүмат бирү рәвешендә иҗтимагый фикер алышулар 

уздыру 

 

1. Гади мәгълүмат бирү рәвешендәге җәмәгать фикер алышулары 

җәмәгатьчелеккә мәгълүмат бирү юлы белән, җәмәгать фикер алышуы 



объектының урнашу урынын күрсәтеп һәм хәбәрнамә нигезендә адрес (адреслар) 

буенча, шул исәптән электрон почта буенча, искәрмәләр, комментарийлар һәм 

тәкъдимнәр җыеп үткәрелә.  

2. Гади мәгълүмат бирү рәвешендәге җәмәгать фикер алышуларында әлеге 

Тәртипнең 5 бүлегенең 1 пунктында күрсәтелгән затлар катнаша ала.  

3. Гади мәгълүмат бирү рәвешендәге җәмәгать фикер алышуларында 

катнашканда физик затлар Биектау муниципаль районы муниципаль берәмлеге 

территориясендә яшәү урыны буенча теркәлү белән шәхесне таныклаучы 

документны күрсәтәләр. Юридик затлар вәкилләре катнашканда юридик затны 

дәүләт теркәвенә алу турында таныклыкны, вәкил вәкаләтләрен раслаучы 

документларны, аларның шәхесен таныклаучы документларны күрсәтәләр.  

4. Теркәлү узмаган затлар гади мәгълүмат бирү рәвешендәге җәмәгать 

фикер алышуларына кертелми.  

5. Гади мәгълүмат бирү әлеге Тәртипнең 1 бүлегенең 3 пунктының 1 

пунктчасында күрсәтелгән проектлар буенча җәмәгать фикер алышуы 

уздырылган очракта үткәрелә.  

6. Алынган барлык искәрмәләр, тәкъдимнәр һәм комментарийлар әлеге 

Тәртипнең 4 бүлегенең 1 пункты нигезендә теркәлә.  

7. Гади мәгълүмат бирү рәвешендәге җәмәгать фикер алышулары 

беркетмәсе түбәндәге мәгълүматны үз эченә ала:  

1) җәмәгать фикер алышулары объекты;  

2) җәмәгать тыңлауларын үткәрү датасы, урыны һәм вакыты турында 

җәмәгатьчелеккә мәгълүмат бирү ысулы;  

3) җәмәгать фикер алышуы объекты буенча материаллардан 

җәмәгатьчелеккә файдалану урыны (шул исәптән заказчы карары буенча 

«Интернет» челтәрендә) һәм аларның файдалана алу вакыты, ләкин гади 

мәгълүмат бирү рәвешендәге җәмәгать тыңлаулары уздырылган көнгә кадәр 

кимендә 20 календарь көн кала һәм гади мәгълүмат бирү рәвешендәге җәмәгать 

тыңлаулары уздырылган көннән соң 10 календарь көн;  

4) гади мәгълүмат бирү рәвешендәге җәмәгать тыңлауларын үткәрү 

датасы, вакыты һәм урыны;  

5) гади мәгълүмат бирү рәвешендәге җәмәгать тыңлауларында 

катнашучыларның гомуми саны;  

6) җәмәгатьчелек белән заказчы (башкаручы) арасында каршылыклар 

предметы (ул булган очракта);  

7) җәмәгатьчелек фикерен исәпкә алуны детальләштерә торган башка 

мәгълүмат.  

 

7 бүлек. Сораштыру рәвешендә һәм башка рәвешләрдә җәмәгать фикер 



алышуларын уздыру 

 

1. Сораштыру рәвешендә һәм башка рәвешләрдәге җәмәгать фикер 

алышуларында әлеге Тәртипнең 5 бүлегенең 1 пункты нигезендә затлар 

катнашырга мөмкин.  

2. Сораштыру рәвешендә һәм башка рәвешләрдәге җәмәгать фикер 

алышуларында катнашканда, физик затлар Биектау муниципаль районы 

муниципаль берәмлеге территориясендә яшәү урыны буенча теркәлү белән 

шәхесне таныклаучы документны күрсәтәләр. Юридик затлар вәкилләре 

катнашканда юридик затны дәүләт теркәвенә алу турында таныклыкны, вәкил 

вәкаләтләрен раслаучы документларны, аларның шәхесен таныклаучы 

документларны күрсәтәләр.  

3. Әлеге Тәртипнең 7 бүлегенең 2 пункты нигезендә белешмәләр 

күрсәтмәгән затлар сораштыру рәвешендә һәм башка рәвешләрдә җәмәгать 

фикер алышуларына кертелми.  

4. Сораштыру рәвешендәге җәмәгать фикер алышулары җәмәгать фикер 

алышулары объекты, сораштыру кәгазе, сораштыру кәгазләре рәвешендә 

җәмәгатьчелек искәрмәләре, комментарийлары һәм тәкъдимнәрен җыю тәртибе 

белән танышу өчен урнаштыру урынын күрсәтеп, һәм сораштыру беркетмәсен 

рәсмиләштереп, җәмәгатьчелеккә мәгълүмат бирү юлы белән үткәрелә.  

5. Әйләнә-тирә мохиткә йогынтыны бәяләү материаллары буенча 

сораштыру билгеләнгән хуҗалык һәм башка эшчәнлек мәсьәләләре буенча 

халыкның фикерен ачыклау һәм аны исәпкә алу максатында үткәрелә.  

6. Сораштыру катнашучыларны сораштыру рәвешендә һәм башка 

рәвешләрдә иҗтимагый фикер алышулар предметы булган әйләнә-тирә мохиткә 

йогынтыны бәяләү материаллары белән алдан ук таныштыруны тәэмин итүне 

күздә тота.  

7. Җәмәгать фикер алышуларында катнашучыларны сораштыру рәвешендә 

һәм башка рәвешләрдә җәмәгать фикер алышуына тиешле материаллар белән 

таныштыруны Заказчы иҗтимагый фикер алышулар уздыру датасына кимендә 

30 көн кала тәэмин итә.  

8. Иҗтимагый фикер алышулар уздыру комиссиясе гражданнардан 

сораштыру процедурасын әзерли һәм үткәрә.  

9. Сораштыру Башкарма комитет карарында билгеләнгән чорда һәм 

вакытта сораштыру кәгазен тутыру юлы белән үткәрелә.  

10. Сораштыру кәгазьләрен теркәү сораштыру кәгазьләрен теркәү 

журналында алып барыла.  

11. Сораштыру тәмамланганнан соң өч эш көне дәвамында җәмәгать фикер 

алышулары уздыру комиссиясе әгъзалары сораштыру кәгазьләрендәге 



белешмәләрне эшкәртү юлы белән сораштыру нәтиҗәләрен саныйлар.  

12. Җәмәгать фикер алышуларында катнашучы позициясе: җәмәгать фикер 

алышулар объектына карата куелган сорауларга һәм (яисә) искәрмәләргә, 

тәкъдимнәргә һәм комментарийларга җаваплар булмаган сораштыру кәгазьләре 

гамәлдә түгел дип санала.  

13. Алынган нәтиҗәләр нигезендә сораштыру рәвешендәге җәмәгать фикер 

алышулары беркетмәсе төзелә һәм анда түбәндәге мәгълүмат була:  

1) җәмәгать фикер алышулары объекты;  

2) сораштыру үткәргәндә күздә тотыла торган сорауны (сорауларны) 

формалаштыру;  

3) сораштыруны үткәрү сроклары, сораштыру кәгазьләрен урнаштыру һәм 

җыю урыны турында җәмәгатьчелеккә хәбәр итү ысулы, шул исәптән электрон 

рәвештә;  

4) алынган сораштыру кәгазьләренең саны;  

5) гамәлгә яраксыз дип танылган сораштыру кәгазьләренең саны;  

6) җәмәгать фикер алышулары объекты буенча ачыкланган куелган 

мәсьәләләргә позицияләрне, искәрмәләрне, тәкъдимнәрне һәм 

комментарийларны, өстәмәләрне кертеп, сораштыру нәтиҗәләре.  

14. Алынган барлык искәрмәләр, тәкъдимнәр һәм комментарийлар әлеге 

тәртипнең 4 бүлегенең 1 пункты нигезендә теркәлә.  

15. Сораштыру рәвешендәге җәмәгать фикер алышулары беркетмәсенә 

әлеге тәртип кушымтасы нигезендә сораштыру кәгазьләре кушып бирелә 

(сораштырылучы тарафыннан, дистанцион форматта сораштыру үткәрү 

очракларыннан тыш, заказчы (башкаручы) вәкилләре һәм комиссия әгъзалары 

тарафыннан тутырыла һәм имзалана һәм алар түбәндәгеләрне эз эченә ала: фикер 

алышуга чыгарыла торган мәсьәләнең асылы буенча сорауларны төрлечә аңлату 

мөмкинлеген булдырмый торган төгәл һәм ачык формулировкалау; тутыру 

тәртибе турында аңлату; җәмәгать фикер алышуларының бөтен срогы дәвамында 

искәрмәләр һәм тәкъдимнәр кабул итү гамәлгә ашырылган җәмәгать фикер 

алышулары объектын урнаштыру адресы буенча йә хәбәрнамәдә күрсәтелгән 

башка адрес буенча, шулай ук хәбәрнамәдә күрсәтелгән электрон почта адресы 

буенча җыю юлы белән җәмәгать фикер алышулары объекты буенча 

сораштыруда катнашучының позициясен (комментарийларын, искәрмәләрен 

һәм тәкъдимнәрен) ирекле формада бәян итү өчен өстәмә урын.  

16. Җәмәгать фикер алышуларының башка формасы җәмәгатьчелеккә 

мәгълүмат җиткерү, аны җәмәгать фикер алышулары объекты белән таныштыру 

һәм фикер алышу өчен материаллар урнаштыру урынын күрсәтеп һәм кисәтүләр, 

комментарийлар һәм тәкъдимнәр җыеп, җәмәгатьчелек фикер алышулары 

объекты буенча искәрмәләр, комментарийлар һәм тәкъдимнәр алу юлы белән 



үткәрелә, ул конференция, түгәрәк өстәл, анкета үткәрү, җәмәгатьчелек белән 

консультация форматында, шулай ук әлеге пунктта күрсәтелгән формаларны 

берләштереп үткәрелә.  

17. Җәмәгать фикер алышуларын башка формаларда уздырганда 

катнашучылар чиратлап җәмәгать фикер алышулары объекты буенча үз 

фикерләрен әйтәләр.  

18. Анкета үткәрү формасындагы җәмәгать фикер алышулары сораштыру 

формасындагы җәмәгать фикер алышулары кебек үк үткәрелә.  

19. Башка рәвешләрдәге җәмәгать фикер алышулары беркетмәсе түбәндәге 

мәгълүматны үз эченә ала:  

1) җәмәгать фикер алышулары объекты;  

2) җәмәгать тыңлауларын үткәрү датасы, урыны һәм вакыты турында 

җәмәгатьчелеккә мәгълүмат бирү ысулы;  

3) җәмәгать фикер алышуы объекты буенча материаллардан 

җәмәгатьчелеккә файдалану урыны (шул исәптән заказчы карары буенча 

«Интернет» челтәрендә) һәм аларның файдалана алу вакыты, ләкин җәмәгать 

тыңлаулары уздырылган көнгә кадәр кимендә 20 календарь көн кала һәм 

җәмәгать тыңлаулары уздырылган көннән соң 10 календарь көн;  

4) җәмәгать тыңлауларын үткәрү датасы, вакыты һәм урыны;  

5) җәмәгать тыңлауларында катнашучыларның гомуми саны;  

6) җәмәгатьчелек белән заказчы (башкаручы) арасында каршылыклар 

предметы (ул булган очракта);  

7) җәмәгатьчелек фикерен исәпкә алуны детальләштерә торган башка 

мәгълүмат.  

 



 

 Экологик экспертиза узарга тиешле 

планлаштырылган хуҗалык һәм 

башка эшчәнлек турында җәмәгать 

фикер алышуларын оештыру һәм 

уздыру тәртибенә кушымта 

 

  

Экологик экспертиза объекты буенча сораштыру рәвешендә 

җәмәгать фикер алышулары уздыру буенча 

СОРАШТЫРУ КӘГАЗЕ - 

 ________________________________________________________  

әйләнә-тирә мохиткә йогынтыны бәяләүгә техник биремне (ОВОС) һәм  

ОВОС материалларын да кертеп 

 

 

Сораштыруда катнашучы турында мәгълүмат  

 

1. Ф.И.А.  

____________________________________________________________________  

____________________________________________________________________  

2. Эш урыны 

____________________________________________________________________  

____________________________________________________________________  

3. Яшәү урыны адресы   

____________________________________________________________________  

____________________________________________________________________  

4. Элемтә белешмәләре (тел., e-mail)  

____________________________________________________________________  

____________________________________________________________________  

5.Оешма исеме, адресы, телефоны  

____________________________________________________________________  

____________________________________________________________________  
      (җәмәгать фикер алышуында катнашучы оешманы тәкъдим итсә тутырыла)  

 

Халыктан сораштыру үткәрелә торган сорау:  

    Сезнең 

"_________________________" проект документациясе буенча нинди дә булса 

сорауларыгыз, кисәтүләрегез һәм (яисә) тәкъдимнәрегез бармы?  

  

 

  
 

(уңай җавап булган очракта, катнашучының сораулары, искәрмәләре һәм (яисә) тәкъдиме 

әлеге сораштыру кәгазенең тиешле бүлегендә бәян ителә яисә аңа карата аерым кушымта 

рәвешендә рәсмиләштерелә)  

Әйе 

Юк 



 

Сораштыруда катнашучының сораулары, искәрмәләре һәм (яисә) тәкъдимнәре:  

____________________________________________________________________ 

____________________________________________________________________

____________________________________________________________________

____________________________________________________________________  

____________________________________________________________________  

____________________________________________________________________  

____________________________________________________________________  

____________________________________________________________________  

____________________________________________________________________  

 

Сораштыру кәгазенә кушымта:  

____________________________________________________________________  

____________________________________________________________________  
(кушымта исеме) 

 _____ биттә 

(катнашучыда аерым битләрдә сораулар, искәрмәләр, тәкъдимнәр булган очракта тутырыла: 

катнашучының шәхси имзасы белән рәсмиләштерелә) 

 

Дата __________________          Имза _____________________  

 

Сорау алу кәгазенә кул куеп, җәмәгать фикер алышуларында катнашучы «Шәхси 

мәгълүматлар турында» 2006 елның 27 июлендәге 152-ФЗ номерлы Федераль 

закон нигезләмәләре белән билгеләнгән тәртиптә шәхси мәгълүматларны 

эшкәртүгә ризалыгын белдерә.  

 

________________________________________________     "__" ________ 20__ел. 
                                сораштыру кәгазен кабул иткән затның Ф.И.А., вазыйфасы     

_______________________________________________  

_______________________________________________ Имза 

___________________  

 
Сораштыру кәгазен катнашучы тарафыннан тутыру тәртибе:  

Сораштыру кәгазе теләсә нинди тамганы сораудан түбәнрәк урнашкан буш 

квадратларның берсенә кую юлы белән тутырыла, аның буенча халыкны сораштыру уздырыла 

һәм сораштыруда катнашучы тарафыннан имзалана.  

Уңай җавап булган очракта, катнашучының сораулары, искәрмәләре һәм (яисә) 

тәкъдиме әлеге сораштыру кәгазенең «Катнашучының соравы, искәрмәсе һәм (яисә) 

тәкъдиме» бүлегендә бәян ителә яисә аңа карата аерым кушымта рәвешендә ирекле рәвештә 

рәсмиләштерелә.  

Тутырылуы әлеге тәртипкә туры килми торган сораштыру кәгазьләре гамәлгә яраклы 

түгел дип таныла.  


